
Naleqassuseq kinaassuserlugu
Suliassaq 1
· Allaaserisaq atuaqqissaaruk.

Ukioq  2008-mi Amerikami præsidentinngorniunnermi qineqqusaartut  akornanni maluginiaqqaalerpara Barak Obama. Angut taartumik amilik qineqqusaartut akornanni aammalu  malugisinnaallugu oqalunneq atussallugu immikkut piginnaaneqarfigigaa.

   Naak qineqqusaartut allat ukiorpassuit ilisimaneqarlutik saqqumilaarlutillu peqataasarsimasut, Obama isummat aniatitaasa immikkuullarissisippaat. 

   Isummani qunusuilluni akerlerisaminut tunngavilersorlugit saqqummiuttarpai qanorluunniit isumaqatiginngitsigigaluaraanni assortorneqarsinnaaneq ajortut. Taamaasilluni inuit qinersinissaminnut eqqarsartut isumaliutissittarpai.  - Qanorluunniit unammisaq ilungersunartigissagaluarpat sapinngilagut ima – (Yes we can) sapinngilagut allannguisinnaalluta! 

   Inuusuttorpassuit ammip qalipaataa apeqqutaatinnagu isummanik nutaanik ujarlertut takusaqalerput allanngortitsiniarnermi tunngaviliisinnaasumik, tassami Amerikap politikkerii amerlaqisut assigiinngitsorpassuartigut tassaalersimapput aningaasaatilissuit kaasarfiinut inussiaalersimasut, akilersillutik tamakku soqutigisaat ingerlattarlugit.

 – Aanali angut tamakkuninnga isummanik attuumassuteqanngilluinnartoq soqutigisaalu allarluinnaasut.

  Amerikami polikkikkut saqqummeriartortartut nalinginnaasumik, ilisarisimasat pissaanillit aqqutigalugit isummatillu taakkunannga ilusilersortillugit pisarsimasut assiginngeqalugit, Obama nammineq aqqusinermi inuinnaat akornanni atugarliortut qanoq illersussallugit inuusuttunnguullunili suliniuteqartarsimavoq. Ilinniartuulluni Chigagomi atuarfigisami aviisii aqqutigalugit isummat akerleriiffiusut pissutigalugit ilisarineqalersimavoq qinigaasarluni akisussaasutut piukkunneqartarluni. 

   Piumassuseq inuunerani ilisarnaataasimavoq, suliat aallutani piviusunngortinnisai allanut sangoqattaarani anguniartarlugit. Suleqatigisani ataqqilluinnarlugit qiimmassartarlugit naleqartillugillu suleqatigisarlugit.

   Angutaa Afrikamit pisoq arnaalu qaqortumik amilik, kinaassutsimigut sanngiinerit aallaavigigaluarlugit ”Amerikamiup sinnatua” anguvaa (The american dream ).

   Politikkikkut qaffasinnerusuni imatut ilisarisimaneqanngikkaluarluni, isummat allarluinnaat naleqassutsillu saqqummiuttarnerini oqaatsit allarluinnaat atorlugit sorsutani imaluunniit qineqqusaarnermi illuatungerisani ajugaaffigisarpai, naalagaaffeqatigiinni naak ikinneruffigisaraluani mumisittarpai qanimut tikikkaagamigit ersarissaasarnermigut;  sooq Amerika pisariaqartitsisoq nutarterneqarnissamut.

   Præsidentimut qinigaagami ivertinneqarnermini oqalugiutaa soqutiginaqaaq naleqassutsit qanoq siuaasat ilungersuuteqaraluarlutik angusarsimasaat ilanngukkamigit, tiguartinnaqaat imatut ilaatigut imaqartut:

   -”Ullumi nikanartutut nikorfavunga suliassaq siunitsinniittoq pillugu, qujaniarpunga tatigalunga suliassikkassinga, eqqaamallugit siulitta pilliutigisimasaat……

- Amerikamiut 44-t præsidentitut uppernarsaatinneqareersimapput, oqaatigineqartarsimapput piffiit allanngorartuni ilungersorfiusuni eqqissinerullu nalaanni. Taarsiornerit anorersuillu nalliuttaraluit, Amerikap anguniakkani sorsuutigisarsimavai, uagut inuit siulitta qaffasissuni atorfillit anguniagaat pissutigiinnarnagit naqinnerilli tunngavigisagut pillugit anguniagaqaratta ilumoorfiginnilluta pissaagut.

- Taamaattarsimavoq - taamaassaarlu Amerikamiut kingulliarsuit akornanni.

Nalunngilarput ullut atukkavut ilungersorfiusut. Nunarput sorsuppoq, sakkortuuliortunut akeqqersimanermullu ungasissumi. Aningaasaqarnerput nukillaarsimavoq, tigumatuneq akisussaaffeqannginnerlu peqqutaalluni;  aammattaarli tamatta kukkuluttortaratta………..

 - Unamminartut piviusut siunitsinniipput, imaannaanngillat amerlallutillu, imaasiallaannaq qaangerneqarunnanngillat. Una paasiuk Amerika:  - Qaangerneqasaapput!

 - Ullumi, katersuussimavugut aalajangersimagatta annilaanganeq neriunnikkut ajugaaffiginiaratsigu, ataasioqatigiinnikkut avissaartuunneq qaangissagatsigu.

 - Ullumi, asuli neriorsuinerit peqquserlunnerillu kipitinniarpavut, isummat sussaanngitsut atorlugit pinerit politikkerput qilersorsimammassuk;  tamakku qaangissavavut………

 - Aammaarluta siunitsinniittut neriulluta ornitsigit. Misiligaanitsinni uniinnarata pinerput kingulitta tusarumaarpaat, qimaanata tunniutiinnaratalu qilaap killinga ornipparput Guutip saammaannera pigalugu, tunissut angingaartoq kiffaanngissuseq tunniukkatsigu kinguaatsinnut…“

Taamak Barak Obamap oqaasii præsidentitut ivertinneqarnermini ilaatigut imaqarput.
Uagut aamma kiffaanngissuseq naleqassuseqarluta anguniartartigu tunissutaammat kinguneqarluartartoq kinguaanut tulliuttunut.

Tigulaariffik: Ullormi eqqarsaatissiissut marsi 2009  v/ Aqqalu JB

Naleqassuseq  kinaassuserlugu

Suliassaq 2

· Allaaserisaq naalisaruk.

Naleqassuseq  kinaassuserlugu
Suliassaq 3
· Allaaserisamit apeqqutit akikkit.

1. Kinaana 2008-mi USA-mi præsedentissatut qineqqusaarsimasoq?

________________________________________________________________________________________________________________________________________________________________________________________________________________________________________________

2. Sooruna Obama isummat aniatitaasa immikkuullarissisikkaat? 

________________________________________________________________________________________________________________________________________________________________________________________________________________________________________________________________

3. Kikkunuku qanoq illersussallugit inuusuttunnguullunili suliniuteqartarsimasoq?
________________________________________________________________________________________________________________________________________________________________________________________________________________________________________________________________
4. Angajoqqaavi qanoq ittuusimappat? / kikkuusimappat?

________________________________________________________________________________________________________________________________________________________________________________________________________________________________________________________________

5.   Præsidentimut qinigaagami ivertinneqarnermini oqalugiutaa soqutiginaqaaq; naleqassutsit qanoq taakkartorpai?

________________________________________________________________________________________________________________________________________________________________________________________________________________________________________________________________________________________________________________________________

6. Uagut aamma kiffaanngissuseq naleqassuseqarluta anguniartartigu, suna atorlugu?
________________________________________________________________________________________________________________________________________________________________________________________________
Naleqassuseq  kinaassuserlugu

Suliassaq 4

· Namminersulernissarput pillugu isummersorlutit allaaserinnigit.

